
am ganoedd o ganlynwyr ymroddgar yr Iesu yn galw arnom

mewn iaith gwynfanus, "Deuwch drosodd a chynorthwywoh

ni" ao uwchlaw y cwbl pan y darllenwyf orchymyn fy Ngwa-

redwr, "Ewch i'r holl fyd, a phregethwch yr efengyl i bob

creadur," yn nghyda'i addewid, "Mi a fyddaf gyda chwi bob

amser hyd ddiwedd y byd,"-

'-a gaiff oed, neu ryw, a gaiff

pleser. ae hyd yn nod cariad at berthynasau a chyfeillion, fy

atal rhag ateb i'r holl alwadau hyn? Na! "Wele fi, anfon fi."

Ydwyf, yr wyf yn teimlo fy nghalon gyda hwy, ac yn adsain

I'w galwadau, a'm gweddi ddifrifol gaiff fod, am i Dduw

benodi fy rhandir yn India neu China. Pa fodd, neu pa bryd,

rhaid i mi adael hyny i'w ewyllys oruchel. Ond Ahl yr wyf

yn ofni fod fy ngalluoedd yn fychain, ac yn annigonol tuag at

waith mor fawr; ond byddwn yn berffaith foddlon i dori coed,

neu dynu dwfr yn ngwasanaeth Duw; a phwy fedr ddyweyd

na rydd Duw, yr hwn yr wyf yn ewyllysio ei wasanaethu, i

mi ddoethineb, a gallu, ac na egyr ef ffordd i mi, gan nad pa

mor dywyll y mae yn dangos yn awr, idystiolaethu fy zêl dros

ei achos, ac i gyflwyno fy ugwasanaeth i'r hwn yr wyf wedi

ymddiried fy holl achosion tymorol a thragywyddol iddo.

Ni ddymunwn fyned heb ei bresenoldeb ef; ac os nad

ydyw hyn yn ol ei ewyllys, ceisiaf gymhorth i ymdawelu.

Dymunaf adael yr oll yn ei law ef, ac i roddi fy hun yn hollol

wrth ei alwad.

PEN. XVI.

SICRWYDD GOBAITH.

"Ffydd, ffydd,

Fy llef am dani fo bob dydd,

A Duw yn rhad i mi a'i rhydd;

A hon a dry bob gelyn draw,-

Gorchfyga'r byd a'i bleser blin,

Ac ofn angau, brenin braw."-E. JONES.

UN o brif elfenau ei nodweddiad hi, a phawb ereill

o'r un cyfansoddiad meddwl a hi, oedd penderfyn-

iad aenean; a hyny yn gyffredin mor bennodol, nes

y byddai yn anhawdd iawn ei throi oddiwrtho.

Ond y mae yn dra dyddorol edrych ar feddwl mor

